
 

Ferslach fan it Reiske fan it Genealogysk Wurkferbân en de NGV afdeling Friesland nei it Damshûs 

yn Nij Beets op  16 septimber 2023 

 

16 septimber hiene wyt it reiske mei de NGV-afd. 

Friesland nei it museum it Damshûs yn Nij Beets. It 

Wurkferbân wie dit jier oan bar om it reiske te 

organisearjen. 

De wiene in 30 dielnimmers. 

Berjocht fan behindering wie der fan Melle Koopmans,  

Janny Attema; Kerst Huisman; Willy Etmans; Tineke 

Streekstra; Jan Eijzenga; Gerard Mast; Jabik van der Bij; 

Jelle de Jong; Meindert Tangerman; Sjoerd en Meggy 

de Boer; Bouwe en Alice van der Meulen; Anny Bokkinga en Hans van Dijk; Melle Koopmans 

Foarsitter Gosse van der Plaats hiet om middeis 2 oere elkenien wolkom en joech dernei de lieding 

oer oan de 2 gidsen dy’t de oanwêzigen troch it museum liede soenen. De groep waard derta 

opsplitst yn 2 groepen fan elk 15 minsken. 

De gidsen fertelden oer de feanterij yn ús lân. As earste waard it heechfean ôfgroeven. Doe't dat  

minder waard wie it leechfean oan bar. Leechfean siet ûnder wetter en it meitsjen fan turf wie hiel 

swier wurk en de omstannichheden wiene min. De feanbazen ferplichten bygelyks de arbeiders om 

yn de winkel fan de feanbazen te keapjen en it lean waard útbetelle yn de kroech fan de feanbaas. 

Meastentiids waard in flink part fan it lean dan fuort omsetten yn jenever. Der waard hjir yn it 

leechfean dan ek gauris staakt en de sosjalistyske foarman Ferdinand Domela Nieuwenhuis krige in 

protte oanhang ûnder de feanarbeiders. Domela kaam op foar de rjochten fan de arbeiders en waard 

troch harren sjoen as “ús Ferlosser”. In protte feanarbeiders hiene foar’t hja yn Fryslân wurken yn 

noardwest Oerisel wurke. Nammen as Mast, Meester, Dam esfh binne fan oarsprong Giterske 

nammen. Nij Beets wie it lêste plak yn Fryslân der’t fan leechfean turf makke waard.  

We makken in rûngong oer it terrein fan it museum en krigen sa in byld fan hoe’t de minsken hjir 100 

jier lyn libben. Yn it museum binne ferskate gebouwen dy’t mei de feanterij te krijen ha neiboud; 

wenten fan de arbeiders; de wenning mei winkel en kroech fan in feanbaas; it “Houten Himeltsje” it 

tsjerkje, der’t de arbeiders nei de tsjinst sop krije koene. 

De rûnlieding waard ôfsletten met in film yn de filmseal fan it museum. Dernei wie der kofje/tee en 

koe der noch wat neipraat wurde. Sa kaam der in ein oan it reiske op dizze prachtige simmerske dei. 

Ik tink dat we sprekke meie fan in slagge ekskurzje. 

Rinse Spits, notulant 


